
● 1 декабрьдә Дәүләт Советы Рәисе Фәрит Мөхәммәтшин бөек математик, Казан университеты ректорларыннан берсе Николай Лобачев​скийның тууына 225 ел тулуга багышланган чараларда катнашты. 
Иң элек парламент башлыгы катнашында галимнең музеен ачу булды. Шуннан соң Фәрит Мөхәммәтшин тантаналы чарада  Казан федераль университеты гамәлгә куйган Лобачевский премиясе һәм медаленә лаек булган Америка математигы Ричард Шейнны котлады.

“Тотрыклы үсешнең төп факторларыннан берсе булып дәүләт сәясәтенең фәнгә таянырга тиешлеген аңлауның кирәк​легенә иманым камил. Татарстан фәнни мөм​кинлекләрен инновацион үсешкә нигезләнеп үстерә”, – диде ул үзе​нең чыгышында.

● 1 декабрьдә ТР Дәүләт Советы Рәисе Фәрит Мөхәммәтшин РФ Федераль Җыены Дәүләт Думасының Гаилә, хатын-кызлар һәм балалар мәсь​ә​ләләре буенча комитеты әгъ​залары Ольга Окунева, Оксана Пуш​кина һәм Валентина Миронова белән очрашты. Парламент​чылар​ның Казанга ике көнлек эш сәфәре барышында республикада демография мәсьәләләрен хәл кылу һәм балалы гаиләләрдә тормыш сыйфатын яхшырту тәҗрибәсен өйрә​нү​ләрен искәртик. 
Фәрит Мөхәммәтшин Дәүләт Советы исеменнән коллегаларын сәлам​ләп, комитет әгъзаларына Казанда демографик сәясәт мәсьәләләре буенча “түгәрәк өстәл” үткәрергә карар кылулары өчен рәхмәт белдерде. “Республикада бу юнәлештә зур гына проектлар тормышка ашырылып килә, – дип басым ясап әйтте Татарстан парламенты җитәк​чесе. – Без,  беренчеләрдән булып, социаль ятимлек проблемаларын хәл итә башладык, республикада ятим балалар ничек тә азрак калсын өчен опека һәм попечительлекне киңәйтү мәсьәләсен кү​тәрдек”.

Парламент башлыгы шулай ук республикада балалы гаиләләр өчен адреслы социаль ташламалар ясалуын, чит баланы тәрбиягә алган гаиләләр һәм күп балалы гаи​ләләргә түләүләрнең күздә тотылуын билгеләп үтте.

● 1 декабрьдә Татарстанның Дәүләт Советында Россия Дәүләт Думасының гаилә, хатын-кызлар һәм балалар мәсьәләләре буенча комитетының түгәрәк өстәл утырышы узды. Ул “Төбәктә демографик сәясәт һәм Татарстан Республикасында балалы гаиләләрнең тормыш сыйфатын арттыру” темасына багышланган иде.
Комитет рәисенең беренче урынбасары Ольга Окунева утырыш алдыннан Татарстанның Дәүләт Советы Рәисе Фәрит Мөхәммәтшин белән очрашуларын әйтте. “Комитет республикада башкарыла торган эшне югары бәяли”, - дип ул Татарстанда  утырышны оештыруга ярдәм итүчеләргә рәхмәтен җиткерде.

Ольга Окунева кичә Республика клиник хастаханәсенең Перинаталь үзәгенә барганнарын билгеләп үтеп, андагы мөмкинлекләрдән бик канәгать калуларын әйтте. Шулай ук, чит телләр буенча тирәнтен белем бирүче 165 нче мәктәптә булуларын искәртте. “Бу - файдалы һәм яхшы тәҗрибә булды”, - ди ул.

“Россиядә демография сәясәте буенча вазгыятьне яхшы беләбез. Безнең ил күпмилләтле, һәр төбәкнең үз үзенчәлеге, үз мөмкинлекләре бар. Демография сәясәте белән бәйле сораулар буенча һәрвакыт бар җирдә дә бертөрле шартлар булмый, әмма сез үзегез дә белеп эшлисез”, - дип белдерде Ольга Окунева кереш сүзендә. Депутат Татарстанда балалы гаиләләргә ярдәм итү мәсьәләләренә зур игътибар бирелүен билгеләп узды.

Ул күптән түгел Россия Президенты Владимир Путин рәислегендә балалар мәнфәгатьләре буенча милли сәясәтне гамәлгә ашыру буенча совет утырышы узганын искәртте. “Безнең өчен демография өлкәсендә дәүләт сәясәтен үзгәртү буенча Президент инициативалары яңгырады. Без комитетта ана капиталын озайту мәсьәләләре турында сөйләштек. Экспертлар, аналитиклардан да төрле позицияләр яңгырады. Президент ана капиталы 2021 ел азагына кадәр озайтылуы турында әйткәч, бик сөендек. Безнең комитетның башка тәкъдимнәре дә бар. Без ана капиталы индексациясе булырга тиеш дип әйтәбез. Бу юнәлештә Хөкүмәт белән эшлибез. Фракцияләр белән дә эш бара”, - дип билгеләп узды Ольга Окунева.

 Утырышта Дәүләт Советы Рәисе урынбасары, “Мәрхәмәт” хатын-кыз-депутатлар берләшмәсе җитәкчесе Татьяна Ларионова, балалар бакчаларында урын булмау сәбәпле, 1,5 яше тулып киткән балалар тәрбияләүче гаиләләргә ярдәм чаралары бөтенләй булмау проблемасын күтәрде.

 “Балага 1,5 яшь тулып киткәч, ярдәм чаралары юк диярлек. Балалар бакчасында урын булмаса, мондый гаиләләргә федераль дәрәҗәдәге өстәмә ярдәм чаралары кирәк. Дөрес, Владимир Путин 2 айдан 3 яшькә кадәр балалар өчен мәктәпкәчә белем бирү учреждениеләрендә чиратны бетерү бурычын куйды, әмма моның өчен вакыт кирәк. Шушы проблема белән күзгә-күз очрашкан аналарга бүген нишләргә? Без, мәктәпкәчә белем бирү учреждениесендә урын булмау сәбәпле, бала караучы ата яки анага компенсация түләү буенча гамәлдәге законга төзәтмәләр кертү кирәк дип саныйбыз”, - дип билгеләп узды.

Ольга Окунева федераль комитет утырышында да 1,5 яшьтән 3 яшькә кадәр сабыйларны балалар бакчаларында урын белән тәэмин итү проблемасы күтәрелгәнен билгеләп узды. Аның әйтүенчә, парламентарийлар аерым бер гаиләләргә акча юнәлтү түгел, ә яңа балалар бакчалары төзү турында уртак фикергә килгәннәр. “Без, әниләрнең өч ел эчендә квалификациясен югалтмыйча, гаиләнең матди хәлен яхшырту максатыннан, баласына 1,5 яшь тулып киткәч, эшкә чыгарга тиешлеген аңлыйбыз”, - дип белдерде.

Татьяна Ларионова өченче һәм аннан соңгы балаларга да ана капиталын гамәлгә кертергә кирәк дигән тәкъдим белән дә чыкты.  Аның фикеренчә, балалар тууны арттыру өчен, ана капиталын бер тапкыр гына түгел, ә аннан соңгы балалар өчен дә бирү кирәк. “Демографик упкын котылгысыз булуын аңлап, без өченче һәм аннан соңгы балалар тууына этәргеч бирергә кирәк, дип саныйбыз. Бүген-иртәгә булмаса да, икенче баладан соң туган башка балалар өчен дә ана капиталы турында сертификат алучыларның санын арттырырга кирәк дип уйлыйбыз”, - дип белдерде ул.

Татьяна Ларионова ана капиталы гамәлгә кертелгәннән бирле, 2007 елдан Россиядә 7 млн нан артык гаилә сертификат алганын, 2016 елда 600 меңнән артык гаиләгә сертификат бирелгәнен билгеләп узды. «Сертификат алучыларның 54,3 проценты гына бу акчадан файдаланган, ягъни берничә йөз миллиард сум акча әлегә кулланылмаган”, - диде.

Татьяна Ларионова әйтүенчә, күп балалы гаиләләргә җир кишәрлеге бүлеп бирү чарасы әллә ни нәтиҗәле түгел, чөнки инженерлык коммуникацияләре булмаган җирләргә ихтыяҗ бик үк зур түгел. Бу нисбәттән ул шушы мәсьәләнең дә игътибар үзәгендә булырга тиешлеген әйтте.

● 2 декабрьдә Татарстанга Федерация советы рәисе урынбасары, “Бердәм Россия” генераль советы секретаре вазифасын вакытлыча башкаручы Андрей Турчак килде. “Казан” Халыкара аэропортында кунакны Татарстан Дәүләт Советы Рәисе Фәрит Мөхәммәтшин каршы алды. 
Aндрей Турчак бүген Казанда “Бердәм Россия” партиясенең Татарстан төбәк бүлеге конференциясендә катнашачак. Конференциядә “бердәмроссиялеләр” 2017 ел эшчәнлегенә нәтиҗә ясыйлар һәм 2018 елга планнар билгелиләр. Шулай ук 22-23 декабрьдә Мәскәүдә узачак “Бердәм Россия” XVII съездына делегатлар сайлыйлар.

Соңыннан Андрей Турчак төбәк башкарма комитетында партия активы белән очрашырга, шулай ук “Сәламәт киләчәк” федераль партия проекты кысаларында республиканың яңа перинаталь үзәге эше белән танышырга планлаштыра.

● 4 декабрьдә Татарстан Республикасы Дәүләт Советы рәисе, Татарстан Республикасы Волейбол федерациясе президенты Фәрит Мөхәммәтшин “Зенит” волейбол клубы баш тренеры Владимир Алекнога котлау телеграммасы юллады. Сәясәтче команданы кичә Белгородта Кемерово “Кузбасс”ын Россия Кубогы финал матчында җиңүе белән котлады. 
“Югары дәрәҗәдәге уен, команда рухы һәм уенчыларның тулы көчкә уйнавы, тренер осталыгы, барлык клуб әгъзалары тарафыннан куелган тырышлык иң югары бәягә лаек”, – диелә парламент башлыгы котлау телеграммасында.

Фәрит Мөхәммәтшин шулай ук барлык клуб коллективына исәнлек-саулык, югары спорт нәтиҗәләре һәм истә калырлык яңа җиңүләр теләде.

Моннан тыш, Татарстан Дәүләт Советы рәисе “Зенит” клубы президенты Рәфкать Кантюков исеменә дә телеграмма юллаган.

"Россия Кубогын җиденче тапкыр яулавыгыз белән безнең волейбол дружинасы ил волейболында алдынгы булуын күрсәтте. Нәкъ менә сезнең зур ярдәм, волейбол клубы җитәкчелегендә системалы эшегез, уенчыларның бердәм тырышлыгы бәрабәренә иң югары спорт казанышларына ирешү мөмкин булды. Данлыклы "Зенит" клубы уңышы җанатарлар өчен чын бүләк булды һәм Татарстан спортының югары дәрәҗәсен раслады”, – диелгән котлау хатында.

● 5 декабрьдә Татарстан Республикасы Дәүләт Советы Рәисе Фәрит Мөхәммәтшин нефтьчеләр алдында Татарстан Конституциясе турында “Татнефть” компаниясе штаб-фатирында лекция укыды. Очрашу Татарстан Төп канунының 25 еллыгы уңаеннан узды.
“Конституция – республиканың төп хокукый документы, ул кешенең һәм гражданинның хокукларын яклый”, – дигән сүзләр белән чыгышын ачып җибәрде Татарстан Республикасы Дәүләт Советы рәисе.

Ул Төп канунны кабул итүдә сәясәтчеләр, юристлар, җәмәгать эшлеклеләре эшләвен җиткерде. Канунның нәкъ менә беренче редакциясе бүгенге көнгә кадәр сакланучы фундаменталь принципларны үз эченә алган, дип билгеләп үтте. Аерым алганда, халык хакимияте һәм суверенитет, кеше хокуклары һәм ирек өстенлеге, социаль гаделлек, икътисади эшчәнлек иреге һәм башкалар. Парламент башлыгы сүзләренчә, республика Конституциясе федераль үзәк белән багланышлар булдыруда ярдәм итә. Ә аның кайбер маддәләре Татарстан проектларына инвестицияләр җәлеп итәргә, республикадан читтә яшәүче татарларга ярдәм кулы сузарга мөмкинлек бирә.

“Татарстанлыларга, шул исәптән “Татнефть” хезмәткәрләренә, үз Конституцияң турында күбрәк белергә, тарихын һәм мәгънәсен аңларга, белемнәрне гамәлдә кулланырга кирәк, - дип шәрехләде парламент башлыгы. - Төп канунны популярлаштырырга кирәк һәм мин Татарстан Президенты Рөстәм Миңнехановның бу өлкәдә безгә ярдәм күрсәтүенә шат”.

● 7 декабрьдә Уфада РФ Идел буе федераль округы субъектла​рының дәүләт хакимияте законнар чыгару (вәкиллекле) органнары утырышы булып узды.Татарстан Республикасы Дәүләт Советы Рәисе Фәрит Мө​хәм​мәтшин чарада катнашучыларга 2019 елда Казанда узачак WorldSkills һөнәри осталык буенча дөнья чемпионатын үткә​рүгә әзерләнү турында сөйләде. 
Чарада Идел буе федераль округы төбәклә​рендә кор​руп​циягә каршы дәү​ләт сәясәтен норматив-хокукый җайга салуны камил​ләш​терү, шулай ук, дәү​ләтнеке булмаган оеш​маларны җәлеп итеп, халыкка социаль хезмәт күрсәтү сис​темасын үс​терү турында сүз барды.

Очрашуда катнашучыларга РФ Президентының Идел буе федераль округындагы Вәкаләтле вәкиле Михаил Бабич мөрә​җә​га​ть итте. Ул Владимир Путинның алдагы Президент сайлавына үз кандидатурасын тәкъдим итү карарына бәйле рәвештә сайлау процессының легитимлыгын тәэ​мин итүне төбәкләрнең төп сәяси бурычы булып торуын белдерде.   

Татарстан Республикасы Дәүләт Советы Рәисе Фәрит Мө​хәм​мәтшин чарада катнашучыларга 2019 елда Казанда узачак WorldSkills  һөнәри осталык буенча дөнья чемпионатын үткә​рүгә әзерләнү турында сөйләде. 

Фәрит Мөхәммәтшин Казан шәһәрендә һөнәри осталык буенча дөнья чемпионатын үткә​рүгә әзерләнү турында чыгыш ясады. Татарстан парламенты башлыгы, WorldSkills чемпионат​ларының төп мирасы – социаль-икътисадый үзгәрешләрнең төп инструментларыннан берсе буларак, һөнәри белемгә этәргеч бирү, дип билгеләп үтте һәм  Идел буе федераль округы субъектла​рын  WorldSkills та актив катнашырга чакырды.

● 8 декабрьдә башкаланың IT-парк үзәгендә алма төшәрлек тә урын юк иде. Республиканың бер төркем яшьләре төрле тармак җитәкчеләре белән бергә соңгы көннәрдә аеруча еш телгән алынган ришвәтчелеккә каршы көрәш мәсьәләсендә фикер алышырга җыелган. Ришвәтчелек нәрсәдән башлана? Аның тамырына балта чабу мөмкин хәлме? Яшьләрне борчыган, очрашуда иң еш яңгыраган сорауларның берничәсе генә әле бу. Ике сәгать дәвамында яңгыратуга чират тимәгән сорауларны исә шәхсән министрларга биреп җибәрергә туры килде хәтта. 

Очрашуда катнашучы Татарстан Дәүләт Советы Рәи​се Фәрит Мөхәммәтшин бу нисбәттән Татарстан Президенты каршындагы ришвәтчелеккә каршы көрәш ида​рәсе тәкъдиме буенча быел форум​ның форматы үзгәрде дип белдерде. "Без бирегә яшьләрне дә чакырдык. Бу бик мөһим. Өлкәннәр белән берр​әттән әлеге мәсьәләдә яшьләр дә активлык күрсәтергә тиеш. Бүген алар​ның бу өлкә белән ни дә​рә​җәдә кызыксынуын күрербез”, – диде парламент башлыгы. Кызыксыну ди​гәнең зурдан булып чыкты.

Сәясәт, мәгариф, авыл хуҗа​лыгы, сәламәтлек саклау... Бүген яшьләрне тормышыбызның барлык тармакларында диярлек риш​вәтчелек куркынычы саклану борчый. Күпләрнең инде бу уңайдан фикер-тәкъдим​нәре дә җыелган. Юстиция университеты студенты Забабурин Руслан, әйтик, риш​вәт​че​леккә каршы кө​рәшне ха​лык​ның үзаңына акрынлап кереп оялый барган “хәзерге заманда бар нәрсәне дә ришвәт белән генә хәл итеп була” ише ялгыш фикерне юк​ка чыгарудан башларга ки​рәк, дип саный. “Татарстан инвес​ти​цияләр, тө​бәкара эшчәнлек һәм дәүләт заказлары агент​лыгы” башлыгы Яков Геллер егетнең бу фикерен тыныч кына уздырып җибәрә алмады. “Бу очракта иң элек гади кеше дигән сүзне чамалап кулланырга киңәш итәр идем. Сез күздә тоткан ялгыш караш һәр​кем​нең күңелендә яшәргә мөм​кин. Икенчедән, риш​вәтче​лек​кә булган ялгыш мөнәсә​бәт, карашны сүзләр белән генә җиңеп булмый. Ул кешенең башында булырга тиеш”, – дип ачыклык кертте Яков Геллер.

Буа районы Яңа Тинчәле авылындагы атаклы фермерлар гаиләсендә үскән Эльвира Мифтахет​дино​ваның оч​рашуда яңгы​рат​кан соравы исә фәлсәфи борылыш ала башлаган әңгә​мәне җиргә төшергәндәй булды. “Без 1989 елдан бирле фермерлык белән шөгыльләнәбез. Әтием – Татарстанда беренче фермер. Соңгы елларда республикада пай җирләрен алу һәм аларны теркәү мәсьә​ләсе фермерларның баш бә​ласенә әйләнде. Безнең элеккеге район башлыгы эшмә​кәрләргә җир бирмәс өчен бөтен административ чараларны кулланды, төрле каршылыклар чыгарып кына торды. Районга яңа җитәкче килү белән бу проблема чишелде. Тик бездә хәл ителсә дә, башка районнарда бу проблема ачык кала. Мондый административ басым белән оч​рашкан фермерларга ниш​ләргә? Аннан чыгу юллары бармы?” – дип мө​рәҗә​гать итте Эльвира тармак җитәк​челәренә.

Татарстан авыл ху​җа​лыгы министры урынбасары Ришат Хәбипов сүзләренә караганда, кичә-бүген генә пәйда булган проблема түгел бу. “Җир пайлары бүлү күре​не​ше 1995 елдан бирле гамәлдә. Дөрес, бу юнәлештә проблемалар бар. Бүген яхшы эш​ләгән оешмаларга җир​ләр бүленә, шул хактагы бел​де​рүләр респуб​ли​каның матбугат чараларында да басыла. Хуҗалык​тагылар исә бу җирләрнең бүленүе турында белмичә дә калырга мөмкин. Җир участокларына андый “тык​шыну”ларга юл куярга ярамый. Кишәрлекләр аерым бер урында яки кыр читен​нән башлап бүленергә тиеш. Күптән түгел Россия Дәүләт Думасына шул хактагы закон проекты керттек”, – диде министр урынбасары.

Фәрит Мөхәммәтшин фикеренчә, хәзерге демократик шартларда контроль һәм хәбәрдарлыкның яңа юлларын табарга ки​рәк. Билгеле булганча, Россия Президенты Владимир Путин да риш​вәт​челек​кә каршы кө​рәшне хөкүмәт эшчәнлегенең өстенлекле юнәлешләренең берсе дип билгеләгән иде. Ил башлыгы рившәтчелеккә каршы фикер-караш тудыру буенча чаралар үткәрүнең дә әһәмиятен һәрдаим ис​кәртеп килә. “Җәмгыятьтә ришвәтчелеккә каршы үзаң тудыру төп бурычларның берсе булып кала бирә. Закон бозуга тискәре караш мәктәп, һөнәри һәм югары уку йортында, эштә, гаиләдә тәрбияләнергә тиеш”, – ди Путин. 

● 1 декабрьдә "Балкыш" фестивале рухи традицияләрне сакларга ярдәм итә. Бу чараның максаты үзенчәлекле, бәһасез. Бу хакта Татарстан Дәүләт Советы Рәисе Фәрит Мөхәммәтшин ветераннар арасында үзешчән башкаручыларның V Республика фестивален оештыру комитеты утырышында белдерде. 
“Балкыш” фестивале ике елга бер тапкыр уза. Ул Татарстан Президенты, муниципаль район һәм җирле хакимият башлыклары , министрлыклар һәм ведомстволар ярдәме белән уза.

“Татарстанда яшәүче халык вәкилләренең милли костюмнарда сәхнәгә чыгып халык җырларын, биюләрен башкарулары, үз мәдәни калоритларын тәкъдим итүләре куандыра. Шулай итеп без рухи традицияләрне саклыйбыз. Бу юнәлештә “Балкыш”ның өлеше бәһасез”, - диде Фәрит Мөхәммәтшин.

● 8 декабрьдә Кукмара районы Нырья авылында ике тантаналы вакыйга булды: яңа балалар бакчасы куллануга тапшырылды һәм капиталь ремонттан соң мәдәният йорты ишекләрен ачты. Нырья авылы халкының шатлыгын уртаклашырга Татарстан Дәүләт Советы Рәисе урынбасары Римма Ратникова, Мәгариф һәм фән министры вазыйфаларын башкаручы Рафис Борһанов, Удмуртия республикасы Дәүләт Советы депутаты Татьяна Ишматова, удмурт милли- мәдәни автономия рәисе Алексей Герасимов, район башлыгы Сергей Димитриев һәм башка кунаклар килгән иде.
- Бу күптән көтеп алынган балалар бакчасы. Җирлектә мәктәпкәчә яшьтәге 135 бала бар. Демографик хәлнең уңай булуы авылларның киләчәге булу турында сөйли. Удмурт халкы бик тырыш, эшчән. Үз мәдәниятләрен, телләрен, гореф-гадәтләрен саклау өчен күп көч куялар. Рус, татар телләрен дә яхшы беләләр. Балалар да алар үрнәгендә яхшы тәрбия алып үссеннәр иде. Җирлектә моның өчен барлык мөмкинлекләр тудырылган, - диде район башлыгы Сергей Димитриев, үзенең котлау сүзләрен җиткереп.

- Кукмарада төрле милләт вәкилләре дус, тату яши. Быел удмурт авылларында яңа юлларны ачу тантаналарында катнашкан идек, бүген исә яңа балалар бакчасын куллануга тапшырабыз. Аны бөтен авыл халкы түземсезләнеп көтте, объект төзелешен дәүләт программасына кертү өчен район җитәкчелеге зур көч куйды. Игелеген күрергә язсын, - диде Римма Ратникова да, авыл халкының куанычын уртаклашып.

Авылның мәдәният йорты да капиталь ремонттан соң “икенче яшьлеген” кичерә. Иркен, җылы бинада мәдәни чаралар, бәйрәмнәр үткәрү өчен барлык шартлар да булдырылган.

● 9 декабрьдә Арча районы Ташкичү авылында тууына 200 булу алдыннан дин һәм җәмәгать эшлеклесе Шиһабетдин Мәрҗани исемендәге музей ачылу, ислам дөньясы өчен зур вакыйга саналырга тиеш. Татарстан Дәүләт Советының Фән, мәгариф, мәдәният һәм милли мәсьәләләр комитеты рәисе Разил Вәлиев шундый фикер җиткерде.

“Бу музейның ачылуы Ташкичү авылы, Арча районы, гомумән Татарстан өчен генә түгел, бөтен ислам дөньясы өчен зур вакыйга булырга тиеш. Чит илләрдә, бигрәк тә ислам илләрендә булганда игътибар иткәнем бар – беренче чиратта Шиһабетдин Мәрҗанины, Ризаэтдин Фәхретдин һәм Габдулла Тукайны искә алалар. Чынлап та халкыбызны, республикабызны бөек шәхесләр аша таныйлар икән, үзебез алар хакында тагын да күбрәк белергә тиешбез”, – ди Разил Вәлиев.

Депутат сүзләренчә, Шиһабетдин Мәрҗанины үзебезгә дә өйрәнергә һәм балаларга да өйрәтергә кирәк.

“Алга таба эшләнәсе эшләрне барларга кирәк. Татарстан китап нәшриятында Америка профессоры Юлай Шамил углының Мәрҗанига багышланган затлы китабы чыгып килә. Безнең “Җыен” фонды Шиһабетдин Мәрҗаниның әсәрләрен татар, рус һәм инглиз теленә тәрҗемә итеп бастырырга ниятли. Тарихыбызны белмибез, аның бөек шәхесләре белән горурланып үсмибез икән, милләтебезнең дә куәте кимер”, – диде Разил Вәлиев.

● 9 декабрьдә Татарстан кеше һәм гражданин хокукларын яклау буенча федераль дәрәҗәдә лидерлык позициясен били, дип белдерде бүген Татарстан Дәүләт Советы Рәисе Фәрит Мөхәммәтшин Татарстанда кеше хокуклары буенча вәкаләтле вәкилнең җәмгыяви ярдәмчеләре, хокук саклау оешмалары вәкилләре һәм экспертлары белән очрашуда.
Чара 10 декабрьдә ел саен билгеләп үтелә торган Халыкара кеше хокуклары көненә багышланган.

“Хокукларны һәм вазифаларны хаталар җибәрмәс өчен белергә кирәк. Бу җәмгыять, хакимият структурасы, министрлыклар һәм ведомстволардан зур хезмәт таләп итә. Законнарны белмәү җәзадан азат итми”, - диде Фәрит Мөхәммәтшин. Шул ук вакытта законнарны катгыйлату һәрвакыт нәтиҗәле тәрбия чарасы була алмавын да әйтте.

Парламент җитәкчесе Дәүләт Советының соңгы утырышларының берсендә  җиңелчә хокук бозган өчен штраф кисәтү белән алмаштырылу турында җирле үзидарә дәрәҗәсендә закон проекты кабул ителүен дә искәртте.

● 12 декабрьдә Татарстан Дәүләт Советында Россиянең яшь гражданнарына тантаналы төстә паспортлар тапшырдылар. 14 яшен тутырган 34 укучы республика парламенты башлыгы Фәрит Мөхәммәтшин кулыннан төп документны кабул итеп алды.
ТР Дәүләт Советы Рәисе үз чыгышында РФ Конституциясе көнендә парламент бинасында уку алдынгыларына, төрле бәйгеләр һәм спорт ярышларында җиңүчеләргә, олимпиада призерларына, үз мәктәбенең иҗтимагый тормышында актив катнашучыларга паспортлар тапшыру күркәм гадәткә әверелүен билгеләп үтте.

Фәрит Мөхәммәтшин Татарстан Конституциясе Россиянекеннән бер елга алданрак кабул ителүен искәртте. Быел Татарстан республиканың төп законы кабул ителүнең 25 еллыгын билгеләп үтте. «Төп закон төрле яшьтәге, төрле милләттәге, төрле диндәге кешеләрне берләштереп, халыкка хезмәт итә», - диде Парламент башлыгы.

Фәрит Мөхәммәтшин мәктәп укучыларына хезмәтне яратуларын, алдагы тормышларында уңышлар теләде.

● 14 декабрь.

 Бишенче чакырылыш Татарстан Республикасы Дәүләт Советыныңутыз дүртенче утырышы 21 декабрьдә була.Бу хакта бүген парламент башлыгы Фәрит Мөхәммәтшин рәислегендә узган Президиум утырышында билгеле булды.
Дәүләт Советы Секретаре Лилия Маврина әйтүенчә, утыз дүртенче утырышның көн тәртибенә23 мәсьәлә чыгарыла, аларның җидесе - республика законнары проектлары.

Беренче укылышта каралачак 5 закон проектының өчесе салым сәясәтенә кагыла. Тәгаенләп әйткәндә,  оешмалар мөлкәтенә түбәнәйтелгән салым ставкасын билгеләү,  уен бизнесына салым ставкаларын билгеләү турында. Шулай ук физик затлар мөлкәтенә 2016 елгы салым чорында түләнергә тиешле  салым буенча недоимка суммасына  пеня исәпләнә башлау датасын да закон белән тәгаенләү тәкъдим ителә.

Татарстан Республикасында  җирле үзидарә турында законга  үзгәрешләр кертү һәм  Кукмара бистәсенең  Кукмара шәһәренә үзгәртелүе нәтиҗәсендә  җәмәгать судьялары суд участокларының чикләрен тәгаенләү  турында закон проектлары да беренче укылышта каралачак.

Икенче укылышка “Адреслылык принцибын саклау һәм мохтаҗлык критерийларын куллану бурычыннан чыгып социаль яклау чараларын бирүне исәпкә алу һәм камилләштерү өлешендә Россия Федерациясенең аерым закон актларына үзгәрешләр кертү турында” Федераль закон кабул ителүгә бәйле рәвештә Татарстан Республикасының аерым закон актларына һәм "Җир асты байлыклары турында” законга үзгәрешләр кертү  мәсьәләләре каралачак.

Көн тәртибенә тәкъдим ителгән сораулар арасында Россия Федерациясе субьектларының закон чыгару инициативалары һәм башка мәсьәләләр дә бар.

«Бу – Татарстан Республикасы Дәүләт Советының быелгы соңгы утырышы, - дип искәртте Татарстан парламенты башлыгы Фәрит Мөхәммәтшин. Шуңа күрә депутатлар 2018 елга Дәүләт Советының закон проекты эше буенча һәм  башка дәүләтләр, Россия Федерациясе субъектлары парламентлары һәм халыкара парламент оешмалары белән хезмәттәшлек итү турында  планнар караячаклар. Дәүләт Советы Рәисе узып баручы елга йомгак ясаячак.

● 14 декабрьдә Татарстанның Хисап палатасы республиканың кадет мәктәпләрендә тикшерү уздырган. Кадет белем бирү учреждениеләрендә патриотик һәм хәрби тәрбия бирүгә 2014-2016 елларга бүлеп бирелгән Татарстан Республикасы бюджет акчаларын куллану нәтиҗәлелеге буенча аудит йомгаклары белән бүген Дәүләт Советында таныштырдылар. Мәгариф, мәдәният, фән һәм милли мәсьәләләр комитеты утырышында Татарстанның Хисап палатасы аудиторы Илнур Мөбәрәков доклад белән чыгыш ясады.
Татарстанда 15 кадет мәктәбе эшли. 2015-2016 елларга мондый учреждениеләрне финанслау күләме 945 млн сум тәшкил иткән. Аудитор әйтүенчә, ачыкланган хилафлыкларның гомуми күләме 74 670,2 мең сумнан гыйбарәт. Тикшерү нәтиҗәләре буенча, шул 74 млн сумлык хокук бозуларның 59 млн сум күләмендәгесен бетерү таләбе куелган. Бухгалтер учеты, касса операцияләре дөрес алып барылмаганы өчен, Актаныш, Болгар, Минзәлә, Васильево бистәсе, Кама Тамагы, Чирмешән кадет мәктәпләре директорлары, баш хисапчыларына карата административ хокук бозулар буенча 24 беркетмә төзелгән.

Илнур Мөбәрәков нормалар бозылган фактларга тукталды. Мәгариф һәм фән министрлыгы тарафыннан балаларны интернатта тоту өчен ата-аналарның акча түләү тәртибе расланмаган. Учреждениеләрдә йомшак җиһазлар белән тәэмин итү, тукландыру нормалары тиешле дәрәҗәдә түгел. Ярма, кузаклы ризык, токмач һәм кондитер эшләнмәләре, кош ите буенча тукландыру нормалары арттырылган булса, балаларга исә, балык, яшелчәләр, җиләк-җимешләр, йомырка, сөт продуктлары, эремчек, киресенчә, аз бирелә. Мәсәлән, Васильево кадет мәктәбендә балык, кош итенең тиешлесеннән 30 процентын гына ашыйлар, бәрәңге белән тәэминат нормативның 40 процентын гына тәшкил итә. Моннан тыш, бер үк туклану продуктларын сатып алу бәяләре төрле җирдә аерыла. Мәсәлән, Васильево кадет мәктәбендә карабодайны килограммын 27 сумнан, ә Минзәлә кадет мәктәбендә 66 сумнан сатып алганнар.

Балалар кайбер предметлар буенча дәреслекләр белән тулысынча тәэмин ителмәгән яки 15 ел элек чыккан дәреслекләр буенча шөгыльләнә. Кайбер дәреслекләр федераль дәүләт белем бирү стандартларына җавап бирми.

Учреждениеләрдә бер балага туры килергә тиешле мәйдан нормативы үтәлми, яшәүчеләр саны да нормативтан артык булуы ачыкланган. Казан, Чирмешән, Кама Тамагы, Болгар кадет мәктәпләрендә укучыларның нормативтан түбән булган бүлмәләрдә яшәве ачыкланган. Мәсәлән, Казан кадет мәктәбендә 42 квадрат метр мәйданлы бүлмәдә 14 кеше яши. Ягъни, бер кешегә 3 квадрат метр җир туры килә.

Кайбер кадет учреждениеләрендә коммуналь хезмәтләрдән файдалануны исәпкә алып баручы җайланмалар юк. Бу коммуналь хезмәтләр өчен бюджет чыгымнары артуга китерә. Балаларны яшәтү һәм укыту өчен тиешле шартлары булмаган учреждениеләр бар. Аларның күбесе капиталь ремонтка мохтаҗ. Болгар кадет мәктәбендә җылыту системасы булмаган, идән такталары купкан, йокы бүлмәсендә ватык җиһазлар бар, урыны белән тәрәзә пыялалары ватылган.

Җиһазланган уку кабинетлары, спорт һәм мәдәни чаралар үткәрү өчен аерым биналар булмау проблема булып тора. Әйтик, Болгар кадет мәктәбендә химия, биология, география өчен бер кабинет бирелгән, актлар залы функциясен учреждение фойесы үти. Кама Тамагы кадет мәктәбендә спорт тренажерлары укытучылар бүлмәсендә торуы ачыкланган. 

Укытучыларның бер ставкага уртача айлык хезмәт хакы Татарстан буенча уртача эш хакыннан түбән. “Аудит нәтиҗәләре буенча язма дәгъва гаризасы әзерләнде. Тикшерү материаллары прокуратурага җибәрелде”, - диде Илнур Мөбәрәков.

Татарстанның мәгариф һәм фән министры урынбасары Тимерхан Алишев теркәлгән хилафлыклар буенча “юл картасы” эшләнгәнен әйтте. “Барлык хилафлыклар исәпкә алынды”, - диде ул. Кадет мәктәпләре укучыларын интернатларда тоту, тукландыру нормативлары яңа елдан 27 процентка артачагына ышандырды. Кадет мәктәпләре директорлары белән даими рәвештә очрашулар уздырылганын, җитди хокук бозуларга юл куйган җитәкчеләрнең вазифаларыннан азат ителгәнен әйтте.

Комитет рәисе Разил Вәлиев кадет мәктәпләрендә телләрне өйрәнү ничегрәк куелуы белән кызыксынды. Тимерхан Алишев 3,4 нче укыту планнары нигезендә, ата-аналар гаризалары буенча, укучыларның туган телләрен сайлый алуын билгеләп узды.

Татарстанның Дәүләт Советы Рәисе урынбасары Римма Ратникова Татарстанның Хисап палатасы аудиторларына шундый тирән җентекле тикшерү өчен рәхмәтен җиткерде. “Кадрларны да карарга кирәктер, мөгаен. Әгәр аудит нәтиҗәләре буенча барлык тәкъдимнәрне үти алсак, кадет мәктәпләрен яңа дәрәҗәгә күтәрә алачакбыз”, - диде Римма Ратникова.

Комитет Татарстанның Мәгариф һәм фән министрлыгына Хисап палатасы тәкъдимнәре үтәлешен контрольдә тотарга киңәш итте.

Бүгенге утырышта Угра елгасында кара-каршы тору тәмамлануга багышланган истәлекле датаны кертүгә кагылышлы мәсьәләләр күтәрелде. Калуга өлкәсе Закон чыгару Җыены депутатлары Россия Федерациясе Хөкүмәте Рәисе Дмитрий Медведевка 11 ноябрь – 1480 елда Угра елгасында Бөек каршы тору җиңү белән тәмамлануы уңаеннан истәлекле дата кертү мөрәҗәгате белән чыккан.

1480 елда Олы Урда ханы Әхмәт һәм Мәскәү кенәзе Иван III арасындагы хәрби хәрәкәтләр тарихка «Угра елгасында кара-каршы тору (Стояние на реке Угре) исеме белән кереп кала. Совет һәм Россия тарихчылары фикеренчә, бу «монгол-татар изүе» бетүгә һәм Рус дәүләтенең ныгуына китерә. Татарстан Республикасы Фәннәр Академиясенең Ш. Мәрҗани исемендәге тарих институтының бу мәсьәләгә үз карашы. Тарих институты директоры Рафаил Хәкимовның комитет рәисе Разил Вәлиевка юлланган докладын Тарих институты Алтын Урданы өйрәнү үзәгенең өлкән фәнни хезмәткәре Әнвәр Аксанов җиткерде.

“1480 елда Угра елгасында тору Русьның Алтын Урдадан азат булу датасы буларак тарихка кергән. Шул ук вакытта XV-XVI гасырларда Алтын Урда чорыннан соңгы киңлектә гомумсәяси процесслар исәпкә алынмаган. Рус-Алтын Урда мөнәсәбәтләрен өйрәнүгә соңгы вакытта зур игътибар бирелә. Уграда 1480 елда кара-каршы тору бөек Мәскәү кенәзлеге һәм Олы Урда арасындагы күп еллык каршылыкның кульминациясе булды. Сугыш булмады. Әхмәт хан чигенә һәм тиздән дошманы Ибраһим хан кулыннан вафат була. Бу тулаем алганда Олы Урданың йомшаруына китерә. Русь Олы Урдага ясак түләвен дәвам иттермәгән, әмма Олы Урда Алтын Урданың бердәнбер варисы булмый. Урдада тәхет өчен кырым, казан ханнары да дәгъва кыла. Акрынлап XV гасыр азагына Урдадан соңгы киңлектә Олы Урда һәм Польша-Литва дәүләте союзына каршы Мәсәкү-Кырым-Казан коалициясе оеша. Бу контексттан 1480 елгы вакыйганың Мәскәүнең татарлар хакимиятеннән азат булу акты түгел, бары тик Урдада тәхет өчен көрәш эпизоды булуы гына аңлашыла.

1480 елдан соң Русь Кырым, Казанга ясак түләвен дәвам иттерә. Бу аның татар ханнарыннан бәйлелегенең турыдан-туры дәлиле...” – диелә документта.

“Тарихта мондый вакыйгалар күп, җиңүләр бу якта да, теге якта да булган. Әгәр һәр мондый очракны саный башласаң, алар күп җыелачак. Безгә хәзер кемнең кайчан кем белән сугышканы турында түгел, халыклар дуслыгы турында күбрәк уйларга кирәк“, - дип Разил Вәлиев 1480 елгы вакыйганың Калуга өлкәсендә генә билгеләп үтелүе җитә дигән фикерен әйтте.

Әлеге доклад буенча фикер алышулар шактый киеренке булды. Депутат Артем Прокофьев Тарих институтының мондый формулировкалар белән чыгуын кискен кабул итте. Утырышта катнашучылар бу мәсьәләдә депутатлар белән тарихчыларның карашлары туры килеп бетмәвен таныды. “Алар бернинди яңа әйбер уйлап чыгармаган. Бу бөтен кешегә билгеле әйберләр”, - дип Разил Вәлиев Артем Прокофьев белән килешеп үк бетмәде.

Шул рәвешле, Татарстан парламентарийлары Угра елгасында торуны мөһим тарихи вакыйга дип кертүгә каршы булуларын белдерде һәм Калуга депутатларын хупламады.

● 15 декабрьдә Татарстанның Дәүләт Советында “Бу безнең тарих: казанышлар һәм җиңүләр. Бөек Октябрь җиңүе һәм СССР оешу. Татарстан XX гасырда” дип исемләнгән фәнни-гамәли конференциясе узды.
Чара КПРФ фракциясе катнашында Төбәкне өйрәнүчеләр җәмгыятенең төбәк бүлеге тарафыннан әзерләнгән. Конференцияне Татарстанның төбәкне өйрәнүчеләр җәмгыяте рәисе Альберт Борһанов алып барды. Утырышта Татарстан Республикасы Дәүләт Советы рәисе урынбасары Римма Ратникова катнашты.

КПРФ фракциясенең Дәүләт Советындагы җитәкчесе Хафиз Миргалимов ил тарихында юбилей даталарына багышланган фәнни-гамәли конференцияләр үткәрү традициягә әйләнгәнен билгеләп узды. Аның сүзләреннән аңлашылганча, конференциянең максаты - җәмәгатьчелек һәм галимнәр игътибарын ил тарихын каралтырга тырышулардан яклап калу.

Римма Ратникова чыгышында тарихи вакыйгаларны өйрәнүдә төрле сәяси партияләрнең үзара аңлашып эш итүләренә басым ясады. “100 ел элек булган революция байраклары, флагларында язылган азатлык, гаделлек турында лозунглар, идеаллар күп кенә сәяси партияләр лозунглары булып тора”, – ди ул.

Римма Ратникова бүген җәмгыятьтә 1917 елның октябрендә узган революциягә карата төрле фикерләр булуын билгеләп узды. “Россиянең мәдәният министры Владимир Мединский революциянең 100 еллыгы темасы быел күп кенә фәнни дискуссияләрнең нигезендә ятканын билгеләп үтә. 1917 елда булган хәлләр мәңгегә 20 гасырның мөһим вакыйгасы булып калачак. Җирдә гадел җәмгыять төзү омтылышы Россиянең тарихи үсеш юлын үзгәртүен, халыклар прогрессына йогынты ясаганын инкарь итеп булмый, дип әйтә. Интернетта икенче төрле бер фикер дә бар. Тарихчы Петр Мультатули революцияне бөек рус катастрофасы датасы дип атый. Рус тарихының эзлекле үсеше өзелде, мең еллык рус дәүләте җимерелде, ил упкынга төште, мөстәкыйльлеген югалтты диярлек, төрле сәяси группировкалар көрәше, антихристиан, антирус идеологиясе барлыкка килде, дип әйтә”, – дигән фикерләрне җиткерде.

“Теләсә нинди сәяси позициядә булсак та, без төрле фикерләрне кабул итә белергә, инде катгый килешмәсәк, дискуссиягә керергә тиеш. Хәзер инде 90 нчы еллардан соң мөнәсәбәт позитив якка үзгәрә башлады. Үз тарихын белмәгән, аннан оялган кешене тезләндереп, башка якка юнәтү авыр түгел. Без бүген бу мәсьәләгә җаваплы караш булуын анык аңлыйбыз. Без җитди сорауларны уртага салып сөйләшә алабыз. Быел октябрь-ноябрь айларында яңадан вазгыять киеренкеләнер дигән шөбһәләр булды, әмма андый куркынычлар тумады. Барысы да позитив үтте. Рус тарихи җәмәгатьчелеге дә “дәүләт бүген тарихчыларга нинди нәтиҗәләр кирәклеген әйтми, тикшеренүчеләр, галимнәр үзләре нәтиҗә чыгарырга тиеш. Тарихка гадел караш булырга тиеш” дип әйтә”, – ди Римма Ратникова.

Альберт Борһанов та Октябрь революциясенә карата төрле карашлар яшәвен билгеләп үтте. “Россиядә контрастлы кешеләр яши: йә бу якка, йә теге якка чыга, ә уртасын таба алмый. Октябрь революциясенә башкача караш та кирәк, ул чыннан да нәрсәнедер үзгәртте. Аны кара буяуда гына күрү дөрес түгел, шул ук вакытта ак буяуда гына да карап булмый”, – дип саный ул.

Конефренциядә Бөек Ватан сугышы ветераны, Берлинны штурмлауда катнашкан Александр Малов, Россия ислам университеты профессоры Фәйзелхак Ислаев, КФУ доценты Айрат Төхвәтуллин һәм башкалар катнашты.

● 16 декабрьдә Татарстан Республикасы Дәүләт Советы Рәисе Фәрит Мөхәммәтшин ветераннар (пенсионерлар) оешмасы оешуның 30 еллыгы белән котлады. 

Үзенең чыгышында ул өлкәннәргә мөрәҗәгать итеп, сез республикабызның гади генә кешеләре түгел, сез тарихны саклаучылар, күпмилләтле илебезнең иң яхшы традицияләрен буыннан-буынга тапшыручылар, яшьләрне тәрбияләүчеләр, дип белдерде. Татарстан Республикасы Дәүләт Советы Рәисе өлкән буын яхшырак һәм матуррак яшәсен өчен республикада күп эшләр башкарылуын җиткерде.

Өлкәннәр үзләре дә тормышта бик актив, заманнан калышмаска тырышып яши. 40 меңләп кешене республиканың “Балкыш – Сияние” фестивале берләштерә. 16 меңе компьютер серләренә төшенә. 11 ай эчендә төбәктә 700ләп пенсионер эшкә урнашкан. Республикада узучы масштаблы чараларда да аларның хезмәте ачык тоела.

Республикада гомер озынлыгы 70 яшьтән узып китүен билгеләп үтте Фәрит Мөхәммәтшин.

Тантаналы чарада Республика хезмәт, халыкны эш белән тәэмин итү һәм социаль яклау министры Эльмира Зарипова үз котлауларын җиткерде. Чара соңында парламент башлыгы актив ветераннарга медаль, грамоталар тапшырды.

Республика Президенты оешманы 300 мең сумлык сертификат белән бүләкләде, ул Татарстан ветераннар (пенсионерлар) оешмасы рәисе Хәбир Иштирәковка тапшырылды.

● 18 декабрьдә ТР Дәүләт Советы Рәисе Фәрит Мөхәммәтшин эш сәфәре белән Мәскәүдә булды. Ул Закон чыгаручылар Советы, шушы ук Советның Президиумы утырышында катнашты, шулай ук Халыкара хезмәттәшлек проблемалары буенча Комиссия утырышын үткәрде. 
Закон чыгаручылар советы – ул федераль һәм төбәк закон чыгару хакимиятләренең эшчәнлеген берләштерүче, Федераль Собрания һәм субъектлар парламентларның үзара мөнәсәбәтләрен көйли торган Федерация Советының һәм РФ Дәүләт Думасының гомуми мәйданы. Закон чыгаручылар Советын Федерация Советы Рәисе Валентина Матвиенко һәм Дәүләт Думасы Рәисе Вячеслав Володин җитәкли. Фәрит Мөхәммәтшин исә Закон чыгаручылар советының Халыкара хезмәттәшлек мәсьәләләре буенча комиссия рәисе.

Комиссия утырышында Фәрит Мөхәммәтшин узып баручы елда халыкара дәрәҗәдәге парламентара элемтәләрнең шактый артуын билгеләп үтте, шул исәптән  Санкт-Петербургта узган 137 нче Парламентара Ассамблея берлеге кысаларында да. Комиссия әгъзалары Ассамблея утырышында кабул ителгән карарлар, Федерация субъектлары алдында торган бурычлар турында фикер алыштылар.

Дәүләт Думасының Халыкара эшләр  буенча комитет рәисе Леонид Слуцкий Комиссия профиленда булган Федераль законнар проектлары белән эшләү турында чыгыш ясады. Хәзерге вакытта РФ Дәүләт Думасында элек кертелгән закон проектлары һәм төбәк парламентларының закон чыгару инициативалары буенча мониторинг уза дип басым ясап Фәрит Мөхәммәтшин. Комиссия профильле документлар буенча үз фикерләрен җиткерергә ниятли. Шулай ук Фәрит Мөхәммәтшин “әлеге федераль законнарны регионнар көтә” дип билгеләп үтте.

Бүгенге утырышта комиссия әгъзалары халыкара хезмәттәшлекнең төбәкләр тәҗрибәсенә аерым игътибар бирделәр. Исегезгә төшерәбез, Халыкара хезмәттәшлек мәсьәләләре буенча комиссия бу юнәлештә актив эшли, халыкара проблемаларны чишү буенча үзенең региональ карашын алга сөрә. “Россиянең тышкы сәясәтенең региональ векторы турында без бер тапкыр гына фикер алышмадык, - дип ассызыклады Фәрит Мөхәммәтшин, - федераль хакимияте органнарның һәм Президентның тырышлыгы регионнар парламентлары тарафыннан хуплана, бу бигрәк тә күрше илләр белән хезмәттәшлекә кагыла”.

Республика парламенты рәисе шулай ук хезмәттәшләренә халыкара гуманитар һәм икътисадый элемтәләр урнаштыру буенча Татарстан тәҗрибәсе хакында сөйләде. Быел республикада “Россия Федерация регионарның тышкы элемтәләр. Татарстан Республикасының тәҗрибәсе” дип аталган Халыкара фәнни-гамәли конференция узды, анда катнашучылар актив тышкы икътисадый сәясәт уздыруда Россия Федерациясе субъектларының урыны һәм роле хакында фикер алыштылар. Форум тематикасы буенча әзерләнгән монография бүген Комиссия әгъзаларына тапшырылды. Моннан тыш, Фәрит Мөхәммәтшин партия линиясе буенча һәм икътисад өлкәсендә Россия белән Кытай арасында мөнәсәбәтләрнең активлашуын билгеләп үтте. Бу Татарстан белән Кытай провинцияләре арасында  уртак проектларга да кагыла. 

Закон чыгаручылар Советы комиссиясе кабул иткән Карарда, хәзерге вакытта тышкы икътисади элемтәләрне үстерү буенча федераль дәрәҗәге документларга тәңгәл килүче региональ стратегияләрне эшләүгә  игътибар бирергә кирәк диелә. Шулай ук, Евразия икътисади берлеге, БРИКС һәм ШОС эше кысаларында дәүләтара дәрәҗәдәге законнарны да анализлау зарур. 

Бераз соңрак узган Закон чыгаручылар советы Президиумы утырышында ялган, контрафакт, сыйфатсыз дару, азык-төлек продуктлары әйләнешенә  каршы тору өлкәсендәге норматив хокукый актларны  камилләштерү хакында   сорау күтәрелде. Хәзерге вакытта фальсификатка һәм контрафакка каршы тору өчен законнар базасы тәэмин ителгән. Парламентарийлар фикеренчә, бүгенге көндә, беренче чиратта әлеге законнарны эшләтү механизмнарын тормышка ашырырга кирәк.

Президиумнан соң башланган Закон чыгаручылар Советы утырышында сүз төбәк һәм җирле бюджетлар балансын, тотрыклылыгын һәм мөстәкыйльлеген тәэмин итәрдәй  Россия Федерациясенең бюджетара мөнәсәбәтләре хакында  барды.

● 21 декабрьдә иртәнге сәгать унда бишенче чакырылыш Татарстан Республикасы Дәүләт Советының утыз дүртенче утырышы ачылды. Утырыш парламент башлыгы Фәрит Мөхәммәтшин рәислегендә уза, аның эшендәТатарстан Президенты Рөстәм Миңнеханов катнаша.
Президиум утырышның көн тәртибенә 23 мәсьәлә тәкъдим иткән иде, аларның җидесе - республика законнары проектлары.

Көн тәртибен тикшерү барышында парламент комитетлары рәисләре Леонид Якунин, Шакир Яүдин һәм Светлана Захарова өстәмә тәкъдимнәр белән чыкты.

Дәүләт Советы Секретаре  Лилия Маврина  парламентка Рафис Борһановны Татарстан Премьер-министры урынбасары - Мәгариф һәм фән министры итеп билгеләүне килештерү өчен документ кертелүен хәбәр итте.  Шул сәбәпле депутатлар килештерү процедурасына кагылышлы берничә мәсьәлә карарга тиеш булачаклар.

Бишенче чакырылыш Татарстан Республикасы Дәүләт Советының утыз дүртенче утырышы 41 сорау белән расланды

Дәүләт Советының утыз дүртенче утырышы дүрт суд участогына җәмәгать судьялары сайлады. Судьяларга кандидатларны ТР Югары суды рәисе Илгиз Гыйлаҗев тәкъдим итте, парламентның Законлылык һәм хокук тәртибе комитеты рәисе Шакир Яһудин комитет фикерен ирештерде. 
Казан шәһәренең  Мәскәү суд районы буенча 6 нчы суд участогына  Егоров Роман Владимирович; Яңа Савин суд районы буенча 3 нче суд участогына  Зәйнетдинов Раян Мансурҗан улы һәм  Ютазы суд районы буенча 1 нче суд участогына  Кәримова Гөләндәм  Зиннур кызы биш елга Татарстан Республикасы җәмәгать судьялары итеп сайландылар.

Лениногорск суд районы буенча  1 нче суд участогы җәмәгать судьясы вазыйфаларын башкару бер елга отставкадагы судья  Бортникова Наталия Николаевнага йөкләнде.

Депутатлар Татарстан Премьер-министры урынбасары – мәгариф һәм фән министры вазифасына билгеләү өчен Рафис Борһанов кандидатурасын хуплады. Бу билгеләнешне парламентарийлар белән килештерү мәсьәләсе бүген Татарстан Республикасы Дәүләт Советының 34 нче утырышында каралды.
Рафис Борһанов кандидатурасын Премьер-министр Алексей Песошин тәкъдим итте. Ул Татарстан Президенты Указы нигезендә, 2017 елның 4 нче декабрендә Рафис Борһановның Премьер-министр урынбасары - мәгариф һәм фән министры вазифаларын башкаручы итеп билгеләнгәнен искәртте.

“Аның җитәкчелегендә мәгариф һәм фән өлкәсендә гражданнарның конституция гарантияләре һәм законлы мәнфәгатьләрен тәэмин итү, мәгариф системасының барлык баскычларын камилләштерү эше башкарыла. Аның муниципаль дәрәҗәдә эш тәҗрибәсе зур. Казан башкарма комитетында эшләде. Шулай ук, ул республика дәрәҗәсендә эш тәҗрибәсе зур. Яшьләр эшләре һәм спорт министрлыгында эшләде. 2013 елда җәйге Универсиада чорында министрлык барлык эшләрне 100 процент күләмендә башкарып чыгуга иреште. Рафис Борһанов башка чараларны уздыруга да үзеннән зур өлеш кертте. Соңгы вакытка кадәр Дәүләт Советында Икътисад, инвестицияләр һәм эшкуарлык комитетын җитәкләде. Рафис Тимерханович уйлап, төпле, нәтиҗәле каралар кабул итә, оештыру сәләте зур. Аның кандидатурасын хуплавыгызны сорыйм”,- дип мөрәҗәгать итте Алексей Песошин депутатларга.

Мәгариф, мәдәният, фән һәм милли мәсьәләләр комитеты рәисе Разил Вәлиев комитет утырышында Рафис Борһанов кандидатурасы яңа вазифага бертавыштан хупланганын әйтте.

Барлык 79 депутат та ачык тавыш бирү юлы белән Рафис Борһановны Премьер-министры урынбасары – мәгариф һәм фән министры вазифасына билгеләү белән килешүен белдерде.

Дәүләт Советы рәисе Фәрит Мөхәммәтшин, закон нигезендә, дәүләт хакимиятенең башкарма һәм закон чыгару органнарында берьюлы эшләп булмауны искәртте. Бу нисбәттән, Рафис Борһановның Дәүләт Советына депутат вәкаләтләрен вакытыннан алда өзү турында гариза кертүен билгеләп үтте.

Фәрит Мөхәммәтшин үзе исеменнән Рафис Борһановка рәхмәтен җиткерде. “Җайга салынган нәтиҗәле эше өчен рәхмәтемне белдерәм. Аның комитет рәисе вазифасында уңышларын билгеләп үтәсем килә. Без аның белән бер-беребезне аңлап эшләдек. Икътисад, салым системасы, хуҗалык өлкәсендәге барлык катлаулы мәсьәләләрне бергәләп профессиональ дәрәҗәдә карадык. Дәүләт Думасыннан, Россия Хөкүмәтеннән коллегалар белән тыгыз элемтәдә торып, ул безнең парламентның закон инициативаларын алга этәрергә ярдәм итте. Сезгә Мәгариф һәм фән министрлыгында уңышлы эш телим. Депутатлар корпусы да эшегез уңышлы булсын өчен теләктәшлек итәр дип ышанам”, - диде Фәрит Мөхәммәтшин. Ул Рафис Борһановка Татарстан Республикасы Дәүләт Советы Рәхмәт хатын һәм истәлеккә сувенир тапшырды.

“Мин сезгә күрсәтелгән ышаныч өчен рәхмәтемне белдерәм”, - диде Рафис Борһанов. Ул депутатларга бердәм эшчәнлек өчен дә рәхмәтен җиткерде.

Марат Галиев Татарстан парламентының Икътисад, инвестицияләр һәм эшкуарлык комитеты рәисе итеп сайланды. Бу хакта әле генә бишенче чакырылыш Татарстан Республикасы Дәүләт Советының 34 нче утырышында билгеле булды. Тәнәфес вакытында комитет кыска гына утырыш уздырып, шундый карарга килгән.
Марат Галиев кандидатурасы депутатлар тарафыннан бертавыштан хупланды. Моңарчы ул шушы ук комитет рәисенең урынбасары иде. Фәрит Мөхәммәтшин Марат Галиевны тәбрикләп: “Котлыйм! Сезнең өчен бу яңа эш түгел. Бу комитетның дәрәҗәсен тагы да күтәрергә язсын”, - дигән теләктә калды.

Искәртеп үтик, Марат Галиевка кадәр 2014 елның сентябреннән 2017 елның декабрь башына кадәр комитет Рафис Борһанов рәислегендә эшләде. 2017 елның 4 декабрендә ул Премьер-министр урынбасары – мәгариф һәм фән министры вазифаларын башкаручы итеп билгеләнде. Бүген Рафис Борһановның депутат вәкаләтләре вакытыннан алда тәмамланып, яңа вазифага билгеләү Дәүләт Советы депутатлары белән килештерелде.

Дәүләт Советының утыз дүртенче утырышында “2017 елга, 2018 һәм 2019 еллар план чорына Татарстан Республикасы бюджеты турында” Татарстан Республикасы Законына үзгәрешләр кертү хакында” закон проектын карадылар.
Әлеге закон проекты буенча  финанслар министры Радик Гайзатуллин чыгыш ясады.  Ул  2017 елгы бюджетының керем өлеше  6,1 миллиард сумга артачагын хәбәр итте.  Бу нигездә нефть табу тармагында салымнарның артуы белән бәйле.  

Татарстан Республикасы бюджетының чыгымнар өлешен 2017 елда           415,0 млн.сумга арттыру тәкъдим ителә. Өстәмә керемнәргә бәйле рәвештә республиканың дәүләти һәм муниципаль бюджет оешмаларында матди-техник тәэмин ителешне 1,1 миллиард сумга финансларга тәкъдим ителә.

"Күрсәтелгән тәкъдимнәр буенча 2017 елга Татарстан Республикасы бюджеты керемнәренең гомуми күләме 235 792,4 млн. сум, чыгымнарның гомуми күләме  – 235 792,4 млн. сум дип фаразлана. Бюджет кытлыгы планлаштырылмый, - диде Радик Гайзатуллин.  2018 һәм 2019 елларга  бюджет параметрлары  үзгәрешсез кала.

Парламентарийлар закон проектын беренче укылышта һәм тулаем кабул иттеләр.

Татарстан Республикасы Дәүләт Советында “Татмедиа” акционерлык җәмгыятенең “Язылу бүләк ит” акциясе узды. Депутатлар һәм чакырылган кунаклар төрле басмаларга язылды.
Акциягә депутатлар Татьяна Ларионова, Юрий Камалтынов, Римма Ратникова,  Марат Галеев, Ринат Гайзатуллин,  Тахир Хадеев, Рифнур Сөләйманов, Ирек Салихов, Виктор Смыков, Рустам Мухамадиев, Профсоюзлар федерациясе җитәкчесе Татьяна Водопьянова, Татарстан сәламәтлек саклау министры Гадел Вафин һәм башкалар кушылды.

Татарстан Республикасы Дәүләт Советы Рәисе Баулы картлар һәм инвалидлар йортына өч басма – “Республика Татарстан”, “Ватаным Татарстан” һәм “Сөембикә” журналын яздырды.

Әлеге проектта “Татмедиа” акционерлык җәмгыятенең теләсә-кайсы басмасын бүләк итеп яздырып катнашып була.

Акция бер генә ел дәвам итми. Анда һәрвакыт күренекле дәүләт һәм җәмәгать, мәдәният эшлеклеләре катнашып килә.

● 22 декабрьдә “Бердәм Россия” партиясенең Татарстандагы төбәк бүлеге бүген партиянең XVII съездында катнашты. Делегациягә Дәүләт Советы Рәисе, “Бердәм Россия”нең Татарстандагы төбәк бүлеге Секретаре Фәрит Мөхәммәтшин җитәк​челек итә. Партия җитәкчелеге иҗтимагый киңлекләрне (парк-скверлар һ.б.) төзекләндерү буенча Татарстанның партия проектлары буенча эш йомгакларын бәяләде. 
Фәрит Мөхәммәтшин бу юнәлешне  шәһәр мохитен яхшыртуны иң кирәкле программалардан берсе буларак бәяләде. “Бүлеп бирелгән акча шундук бик нәтиҗәле үзләштерелә, кешеләр проектны тормышка ашыруда катнашуларын бөтен барлыгы белән сизә. Федераль дәрәҗәдә проектның иҗтимагый советы эшенә партиянең Югары Советы әгъзасы, Татарстан Президенты Рөстәм Миңнехановның җитәкче​лек итүе мөһим”, – дип билгеләп үтте ул. 

Партиянең Татарстандагы тө​бәк бүлеге Секретаре алга таба да төп юнәлешләр буенча партия проектларының тормышка ашырылачагын искәртте. Бүген республикада 23 федераль партия проек​тының гамәлгә ашырылып килүен искә төшерик.

● 25 декабрьдә Дәүләт Советы Рәисе Фәрит Мөхәммәтшин, республикада дипломатик эшчәнлеге төгәлләнү уңаеннан, Төркия Республикасының Казан шәһәрендәге Генераль илчесе Турхан Дильмач әфәндене кабул итте.
Дәүләт Советы Рәисе соң​гы елларда төрле өлкә​ләрдә, аеруча икътисадта, мә​гариф һәм мәдәният өлкә​лә​рендә Татарстан белән Төр​кия арасындагы элемтә​ләр​нең ныгуын басым ясап әйтте. Әмма, Фәрит Мөхәммәтшин искәр​теп узганча, ике республика арасында файдаланылмый калган мөмкин​лек​ләр дә бар әле. Аерым алганда, ул Татарстан белән Төркия арасында парламентара хез​мәттәш​лекне ныгыту зарурилыгы турында белдерде. Як​лар шулай ук республикада якын киләчәктә тормышка ашыру күздә тотылган проектлар буенча фикер алышты.

Очрашу азагында генераль илче “күңелем белән Татарстанда калам”, дип бил​геләп үтте. Фәрит Мөхәм​мәт​шин, моңа җавап итеп, Татарстанда яшәүчеләрнең  Турхан Дильмач әфәндене күрүгә һәрвакыт шат булуларын басым ясап әйтте һәм аның кыска гына вакыт эчендә татар телен өйрәнүгә ирешүенә соклануын белдерде.

● 26  декабрьдә Дәүләт Советы Рәисе, “Бер​дәм Россия” партиясенең Татарстандагы төбәк бүлеге Секретаре Фәрит Мөхәммәтшин “Гражданлык университеты – Идел” мәгариф семинарында (25 – 27 декабрьдә Әлмәт районында уза) катнашучылар алдында чыгыш ясады. Семинарда катнашучылар арасында – партиянең җирле бүлекләре җи​тәкчеләре, районнар активистлары, яшьләр лидерлары (барлыгы 100гә якын кеше).
“Гражданлык университеты проекты “Бердәм Россия” тарафыннан 2011 елдан бирле тормышка ашырылып килә. Партия активын укыту-өйрәтүнең, квалификациясен һәм практик әзерлеген үстерүнең төбәк системасы бу. Татарстанда ул “Гражданлык университеты – Идел” итеп үзгәртелде. 

“Минем фикеремчә, иң мө​һиме – социаль проектларны тормышка ашыру күнекмәләренә, ораторлык осталыгы ысулларына өйрәнү, – дип билгеләп үтте Фәрит Мө​хәммәтшин. – “Гражданлык университеты – Идел” мәгариф семинары, “Политзавод” яшьләр проекты белән бер​рәттән, партия сафларының кадрларын камил​ләштерү өчен зур әһәмияткә ия булган проект”.

Фәрит Мөхәммәтшин партиянең 2017 елдагы эшенә йомгак ясап, тулаем, уңышлы, дип бәяләде. “Алда безне Россия Федерациясе Президентын сайлау буенча зур бурычлар көтә. Без бу мәсьәләгә пар​тиянең Мәскәүдә узган съездында ук актив төстә кушылдык”, – дип билгеләп үтте Фәрит Мөхәммәт​шин.

Россия кебек ил белән идарә итү өчен зур тормыш тәҗрибәсенә ия булырга кирәк, дип билгеләп үтте Татарстан парламенты башлыгы.

“Быел булган авырлыкларга карамастан, без бүтән альтернатива күрмибез һәм Владимир Путинны хуплаячакбыз. Без бөтен кыенлыкларны да җиңәчәкбез, моңа безнең шигебез юк. Бары бай һәм көчле төбәкләр генә илне баета ала”, - дип билгеләп үтте Татарстан Республикасы Дәүләт Советы спикеры.

“Алда бик күп эшләр тора”, - дип йомгаклады чыгышын Фәрит Мөхәммәтшин.

● 27 декабрь. Балачакта без барыбыз да могҗиза көтәбез, матур хыяллар белән яшибез һәм аларның тормышка ашачагына чын күңелдән ышанабыз. Татарстанның Дәүләт Советы депутатлары «Дуслык» социаль-тернәкләндерү үзәгендә тәрбияләнүче балаларның әнә шул хыялларын чынга ашырырга ярдәм итте. Әлеге җылы, матур чара “Кыш бабайга хат” хәйрия акциясе кысаларында узды.
Мәгълүм булганча, Казанның балалар һәм яшьләр комитеты алтынчы ел рәттән “Кыш бабайга хат” акциясен оештырып килә. Узган биш ел эчендә акция кысаларында ятим, инвалид һәм аз керемле гаиләләрдә яшәүче 1378 балага тапшырылган бүләкләрнең гомуми суммасы өч миллионны тәшкил итә. Быелгы чарада да 150 бала катнашты. Шуларның 26 сы – тәртипләре тайпылышлы балалар һәм яшүсмерләр өчен “Дуслык” социаль тернәкләндерү үзәгендә тәрбияләнүчеләр.

Әлеге чараның максаты да, бурычы да гап-гади: аз керемле һәм күп балалы гаиләләрдә яшәүче балаларны сөендерү. Алар Яңа елга нинди бүләк алырга теләүләрен белдереп, Кыш бабайга хат яза. Соңыннан әлеге хатлар социаль челтәрләр аша тормышка ашырыла. Шуннан соң Кыш бабай өчен язылган хатлар Казан башкарма комитеты бинасында, Дәүләт Советы фойесындагы чыршыларга эленә. Теләге булган кешеләр әлеге открыткаларны алып, балаларга бүләк ала ала. Ахырдан барлык бүләкләр дә балалар һәм яшьләр комитетында җыела һәм Кыш бабай белән Кар кызы ярдәмендә тиешле кешеләргә барып ирештерелә. Гадәттә, балалар уенчыклар, велосипед, спорт белән шөгыльләнер өчен төрле әсбаплар сорый.    
Алда язганыбызча, әлеге чарага Дәүләт Советы депутатлары да кушылды. Акция кысаларында алынган бүләкләрне Дәүләт Советының Социаль сәясәт комитеты рәисе Светлана Захарова һәм парламент сәркатибе Лилия Маврина  бүген балаларга “Дуслык” тернәкләндерү үзәгендә Чыршы бәйрәме вакытында тапшырды.   

– Кадерле балалар, без сезне депутатлар исеменнән Яңа ел белән котлыйбыз. Бәйрәм вакытында сезнең шат күңелле, тәртипле, акыллы, сәләтле булуыгызны шатланып карап утырдык. Шуңа күрә нәкъ менә сезне Яңа ел белән котларга килдек. Яңа ел – бөтен кеше өчен дә тылсымлы бәйрәм. Без сезнең Кыш бабайга хат язуыгызны беләбез. Әлеге хатларны Кыш бабайга тапшырдык. Ә ул бездән үзенә ярдәм итүен сорады, – диде Лилия Маврина балаларга бүләкләр тапшырган вакытта.

● 28 декабрьдә Татарстан Республикасы Дәүләт Советы Рәисе Фәрит Мөхәммәтшин республика массакүләм мәгълүмат чаралары җитәкчеләре белән очрашып, парламентның узып баручы елдагы эшчәнлегенә йомгак ясады, киләчәккә уй-ниятләре белән уртаклашты. 
Гомумән алганда, Фәрит Мөхәммәтшин узып баручы елны "уңышлы" дип атады. Бу елда Дәүләт Советы 10 утырыш уздырган, анда 321 мәсьәлә каралган.  92 закон кабул ителгән, аларның утызы - "база" законнары.  2017 елда Кабарда-Балкар Республикасы  һәм Кырым Республикасы парламентлары белән үзара хезмәттәшлек турында килешүләр имзаланган.

Фәрит Мөхәммәтшин әйтүенчә,  бу елда парламент эшчәнлегендә яңалыклар  шактый.  Парламент комитетлары каршында Эксперт советлары төзелгән.  Аның әгъзалары законнар әзерләү  эшендә актив катнашалар.

Законнарны куллану мәсьәләсенә игътибар арткан,  300 дән артык закон мониторингланган.

Фәрит Мөхәмәтшин  Россия Дәүләт Думасы депутатлары һәм Федерация Советы әгъзалары белән үзара хезмәттәшлекне шулай ук парламент эшчәнлегендә мөһим булуын билгеләп үтте. Бу эшчәнлек закон инициативаларын  уздыру  һәм республикага федераль бюджеттан акча җәлеп итүдә яхшы чагыла. Быел республикага 84 млрд. сум акча җәлеп ителгән.

2017 елда Татарстанга РФ Дәүләт Думасы комитетларының еш килүе күзәтелә. Уртак утырышлар, түгәрәк өстәлләр уздырылган.  «Бу  парламент эшчәнлеген тулыландыра», - дип басым ясады Фәрит Мөхәммәтшин.

Парламент рәисе Татарстанда Россия төбәкләрендә беренчеләрдән булып граждан мөрәҗәгатьләре турында закон кабул ителүен искәртте. Республикада бердәм кабул итү көне билгеләнгән. Сишәмбе көнне барлык җитәкчеләр башка эшләрен читкә куеп торып, гозер белән килүчеләрне кабул итәргә тиешләр. Кызганыч, бу норма бөтен  җирдә дә үтәлми. 

Бу нисбәттән, түрәләр массакүләм мәгълүмат чараларында чыккан мәкаләләргә реакциясен күрсәтергә, фикерен белдерергә тиеш, дип саный “Республика Татарстан” газетасы редакторы Александр Латышев. Аның соравы ММЧ һәм түрәләр арасындагы мөнәсәбәтләрне законлаштыруга кагылышлы иде. “Тәнкыйди мәкалә язасың – түрәләр дәшми. Бәлки, массакүләм мәгълүмат чаралары һәм түрәләр арасындагы мөнәсәбәтләрне закон тәртибендә җайга салыргадыр”, - диде ул.

Фәрит Мөхәммәтшин элек җитәкчеләрнең тәнкыйди материаллар буенча актив фикер алышканнарын билгеләп узды. “Бүген эш формасы бераз башкача”, - диде ул. Парламент башлыгы әлеге тәкъдимне кабул итте һәм аның буенча уйларга вәгъдә бирде.

Дәүләт Советы Рәисе массакүләм мәгълүмат чаралары редакторларының Татарстан Республикасында үз коллективлары белән идарә итүче аеруча абруйлы кешеләр булуын билгеләп узды. Ул массакүләм мәгълүмат чаралары эшчәнлегенең нәтиҗәлелеге югары бәяләнүен билгеләп узды. “Сез - хакимияткә түгел, халыкка хезмәт итүчеләр. Сез үз тирәгездә яза, күрсәтә белә торган фикердәшләрне туплыйсыз. Бу рупорны файдага кулланырга кирәк. Беркем үз халкына начарлык теләми бит. Илдә бер генә андый җитәкче дә юк. Бәлки, кемнеңдер эше яхшырак барырга гына мөмкин”, - диде Фәрит Мөхәммәтшин.

Оппозиция сәяси яктан ышанычлы, куелган бурычларны хәл итү юлларын эзләү мәсьәләсендә конструктив булырга тиеш,  дип белдерде Фәрит Мөхәммәтшин "Яңа гасыр" телерадиокомпаниясе генераль директоры Илшат Әминов соравына җавапта.

Республикада куәтле сәяси оппозиция булмау турындагы сорауга җавабында ул: “Мин һәрвакыт күппартиялелек яклы булдым. 42 партия вакытында да, хәзер теркәлгән 76 партия чорында да, ә алар сәяси процесста аз катнаша”, - диде.

Фәрит Мөхәммәтшин фикеренчә, оппозиция дөрес булырга, теләсә нинди парламентта тәкъдим ителгән булырга тиеш. “Мин, 90 нчы елларда Югары Советта тормыш тәҗрибәсе узган кеше буларак, бу хакта ышанычлы төстә әйтә алам. Теләсә нинди парламентта ул булырга тиеш. Чәчелгән хәлдә партия вәкилләре парламентка уза алмый. Сәяси яктан ышанычлы, куелган бурычларны хәл итү юлларын эзләү мәсьәләсендә конструктив оппозиция булырга тиеш.

Фәрит Мөхәммәтшин, оппозициягә берләшеп, законнар буенча эшләргә кирәклеген билгеләп узды. “Закон кабул иткәндә дә, кешеләр кабул итәрлек закон булырга тиеш. Шуңа күрә башка кеше тавышы, оппозициядән альтернатив фикер булу, әлбәттә, кирәк. Нәрсәдәндер сайларга кирәк бит. Бәлки, алар, чыннан да, мәгънәле тәкъдимнәр кертәдер”, - дип белдерде парламент рәисе.

“Мин оппозиция яклы, конструктив, вакыты белән кискен фикерләр яклы. Оппозицияне ишетмәү берьяклы гына законнар һәм карарлар кабул итү дигәнне аңлата. Әмма ул конструктив булырга тиеш”, - дип тагын бер кат ассызыклады Дәүләт Советы Рәисе.

